
OʻZBEKISTONDA XUFYONA IQTISODIYOTGA QARSHI KURASHISH 

SAMARADORLIGI 

 

ЭФФЕКТИВНОСТЬ БОРЬБЫ С ТЕНЕВОЙ ЭКОНОМИКОЙ В УЗБЕКИСТАНЕ 

 

THE EFFECTIVENESS OF FIGHTING THE SHADOW ECONOMY IN UZBEKISTAN      

                                                   

                                                          Ahmadaliyeva Ruxshonaxon Abrorjon qizi 

                                  Farg‘ona davlat universiteti iqtisodiyot yoʻnalishi talabasi 

 

Annotatsiya 

Maqolada Oʻzbekistonda xufiyona iqtisodiyotga qarshi kurashish samaradorligi tahlil qilinib, 

uning iqtisodiy tizim, fiskal siyosat va raqobat muhitiga salbiy taʼsiri ochib berilgan. xufiyona 

iqtisodiyotning shakllanish omillari sifatida soliq yukining nisbatan yuqoriligi, institutsional 

cheklovlar va nazorat mexanizmlaridagi kamchiliklar koʻrsatilgan. Shuningdek, soliq 

maʼmurchiligini raqamlashtirish, naqd pulsiz hisob-kitoblarni kengaytirish va tadbirkorlikni 

legallashtirishga qaratilgan islohotlar samarasi baholangan. Tadqiqot natijalari iqtisodiy shaffoflikni 

oshirish, norasmiy sektor ulushini kamaytirish hamda institutsional oʻzgarishlarni chuqurlashtirish 

uchun kompleks va tizimli yondashuv zarurligini asoslaydi. 

Kalit soʻzlar: xufiyona iqtisodiyot, soliq siyosati, iqtisodiy shaffoflik, norasmiy sektor, raqamli 

iqtisodiyot. 

 

В статье анализируется эффективность борьбы с теневой экономикой в Узбекистане, а 

также раскрывается её негативное влияние на экономическую систему, фискальную политику 

и конкурентную среду. В качестве основных факторов формирования теневой экономики 

выделены высокая налоговая нагрузка, институциональные ограничения и недостатки 

контрольных механизмов. Оценена результативность проводимых реформ, включая 

цифровизацию налогового администрирования, расширение безналичных расчетов и 

легализацию предпринимательской деятельности. Результаты исследования обосновывают 

необходимость комплексного и системного подхода к повышению экономической 

прозрачности, сокращению доли неформального сектора и углублению институциональных 

преобразований. 

Ключевые слова: теневая экономика, налоговая политика, экономическая 

прозрачность, неформальный сектор, цифровая экономика. 

 

This article analyzes the effectiveness of combating the shadow economy in Uzbekistan and 

examines its negative impact on the economic system, fiscal policy, and competitive environment. 

The main factors contributing to the emergence of the shadow economy are identified as a relatively 

high tax burden, institutional constraints, and weaknesses in control mechanisms. The effectiveness 

of ongoing reforms – such as the digitalization of tax administration, expansion of cashless payments, 

and legalization of entrepreneurial activities—is also evaluated. The findings highlight the need for a 

comprehensive and systematic approach to enhancing economic transparency, reducing the share of 

the informal sector, and deepening institutional reforms. 

Keywords: shadow economy, tax policy, economic transparency, informal sector, digital 

economy. 

 

Globallashuv sharoitida milliy iqtisodiyotlarning barqarorligi, shaffofligi va raqobatbardoshligi 

strategik ahamiyat kasb etadi. Shu nuqtai nazardan, xufiyona iqtisodiyot iqtisodiy tizimning 

murakkab va koʻp omili muammosi boʻlib, u moliyaviy oqimlar nazoratining susayishi hamda davlat 

institutlari samaradorligining pasayishiga olib keladi. Xufiyona iqtisodiyot — rasmiy roʻyxatdan 

oʻtmagan, soliq va majburiy toʻlovlardan yashirilgan hamda statistik hisobda aks etmaydigan 

iqtisodiy faoliyatlar majmuasi boʻlib, qisqa muddatda foyda keltirsa-da, uzoq muddatda fiskal tizim 

zaiflashuvi, raqobat muhitining buzilishi va iqtisodiy siyosat samaradorligining pasayishiga sabab 

boʻladi. Oʻzbekistonda iqtisodiyotni liberallashtirish, biznes muhitini yaxshilash va raqamlashtirish 

yoʻnalishida amalga oshirilayotgan islohotlar (soliq maʼmurchiligini raqamlashtirish, elektron hisob-

fakturalar, naqd pulsiz toʻlovlar ulushini oshirish) iqtisodiy munosabatlar shaffofligini oshirishga 

xizmat qilmoqda. Biroq xizmat koʻrsatish, savdo va qurilish sohalarida norasmiy faoliyatning 

saqlanib qolishi fiskal tushumlar toʻliqligi, mehnat munosabatlari va statistik maʼlumotlar 

ishonchliligiga salbiy taʼsir koʻrsatmoqda. Shu bois xufiyona iqtisodiyotning sabablari (yuqori soliq 

yuki, institutsional cheklovlar, maʼmuriy toʻsiqlar)ni aniqlash va unga qarshi kompleks 

mexanizmlarni ishlab chiqish muhim ilmiy-amaliy vazifa hisoblanadi.  

Ilmiy adabiyotlarda xufiyona iqtisodiyot turli yondashuvlar asosida talqin etiladi. Xususan, E. 

Feige uni rasmiy statistikadan tashqarida qolgan iqtisodiy faoliyatlar majmui sifatida izohlab, asosiy 

omillar sifatida yuqori soliqlar, byurokratik toʻsiqlar va ortiqcha nazoratni koʻrsatadi hamda monetar 

yondashuv orqali baholashni taklif etadi [1]. F. Schneider esa xufiyona iqtisodiyotni institutsional 

sifat bilan bogʻlab, uni baholashda MIMIC modelidan foydalanadi va asosiy determinantlar sifatida 

soliq yuklari, davlatga ishonch darajasi, mehnat bozori cheklovlari hamda korrupsiyani taʼkidlaydi 

[2]. Ushbu yondashuvlar xufiyona iqtisodiyotga qarshi kurashishda faqat fiskal choralar emas, balki 

institutsional islohotlar va raqamli boshqaruvni rivojlantirish zarurligini asoslaydi. 

 1-jadval  

Rus iqtisodchi olimlari A.K.Bekryashev va A.K.Belozerovlar tomonidan xufiyona 

iqtisodiyotni keltirib chiqaruvchi sabablar sifatida quyidagilarni keltirib oʻtadilar [3]: 

№ Xufiyona iqtisodiyotni keltirib chiqaruvchi sabablar 

1 Bozorning tashqi salbiy omillarga qarshi samarali tura olmasligi 

2 Bozorning ijtimoiy tengsizlikka qarshi tura olmasligi 

3 Bozorning jamiyat manfaati uchun faoliyat yuritmasligi 

4 Bozor toʻgʻrisidagi maʼlumotlarning toʻgʻri emasligi 

5 Siyosiy jarayonlarning mukammal emasligi 

6 Qarorlar qabul qilishda bozor toʻgʻrisida obyektiv maʼlumotlarning yetishmasligi 

7 Davlat apparati ustidan nazorat qilish imkoniyatining cheklanganligi 

O‘zbekistonda xufiyona iqtisodiyotga qarshi kurashish samaradorligini baholash uchun so‘nggi 

yillarda amalga oshirilgan iqtisodiy islohotlar va ularning natijalari tahlil qilindi. Tahlillar shuni 

ko‘rsatadiki, iqtisodiyotni raqamlashtirish va soliq tizimini soddalashtirish xufiyona sektor ulushini 

qisqartirishda muhim omil bo‘lib xizmat qilmoqda. 

Xususan, elektron hisob-fakturalar tizimining joriy etilishi hamda onlayn nazorat-kassa 

mashinalarining keng qoʻllanilishi iqtisodiy operatsiyalarning shaffofligini oshirdi. Natijada, savdo 

va xizmat koʻrsatish sohalarida yashirin aylanmalarni aniqlash imkoniyati kengaydi. Bu esa davlat 

byudjetiga tushumlarning oshishiga ijobiy taʼsir koʻrsatdi. 

Shuningdek, naqd pulsiz toʻlovlar ulushining ortishi xufiyona iqtisodiyot hajmini 

kamaytirishga xizmat qilmoqda. Chunki raqamli toʻlov tizimlari orqali amalga oshirilgan 

operatsiyalar nazorat ostida boʻladi va ularni yashirish imkoniyati kamayadi. Bu jarayon iqtisodiy 

shaffoflikni oshirish bilan birga, moliyaviy intizomni mustahkamlaydi. 

Biroq, olib borilgan tahlillar ayrim muammolar mavjudligini ham koʻrsatadi. Jumladan, kichik 

biznes va xizmat koʻrsatish sektorining ayrim qismida norasmiy faoliyat hali ham saqlanib qolmoqda. 

Bunga sabab sifatida soliq yukidan qochish istagi, rasmiylashtirish jarayonlaridagi qiyinchiliklar 

hamda qisqa muddatli iqtisodiy manfaatlarni ustun qoʻyish holatlari koʻrsatiladi. 

Tadqiqot natijalari shuni koʻrsatadiki, xufiyona iqtisodiyotga qarshi kurashishda faqat nazorat 

choralarini kuchaytirish yetarli emas. Aksincha, iqtisodiy ragʻbatlantirish mexanizmlarini 

rivojlantirish, tadbirkorlik muhitini yanada yaxshilash va soliq tizimini adolatli qilish muhim 

ahamiyat kasb etadi. 

Umuman olganda, amalga oshirilayotgan islohotlar ijobiy natijalar bermoqda, biroq xufiyona 

iqtisodiyot ulushini sezilarli darajada kamaytirish uchun kompleks va tizimli yondashuv zarur. Bu 

esa raqamli iqtisodiyot, institutsional islohotlar va ijtimoiy ongni oshirishni oʻz ichiga olgan keng 

qamrovli strategiyani talab etadi. 

2-jadval  

Yashirin iqtisodiyot va naqd pul aylanishi (2010 va 2025-yillar) [4] 

Yil Yashirin iqtisodiyot (% YaIM) Naqd pul ulushi (%) 

2010 40–45% 18–20% 

2015 50-55% 21–23% 

2017 58.9% 24.6% 

2019 45–50% 27% 

2020 45% 23% 

2021 42% 19.7% 

2022 53% 22.3% 

2024 34.8% ~20% 

2025 33% ~18-20% 

 

Yuqoridagi ko‘rsatkichlar O‘zbekistonda yashirin iqtisodiyot va naqd pul ulushi o‘rtasida 

kuchli bog‘liqlik mavjudligini ko‘rsatadi. Xususan, 2017-yilda yashirin iqtisodiyot 58,9 foizga yetgan 

bo‘lsa, bu davrda naqd pul ulushi ham yuqori darajada bo‘lgan. 

 2019–2021-yillar davomida naqd pul ulushining 27 foizdan 19,7 foizgacha kamayishi 

natijasida yashirin iqtisodiyot ham qisqarish tendensiyasini ko‘rsatgan 

  So‘nggi yillarda esa raqamli to‘lov tizimlarining kengayishi natijasida yashirin iqtisodiyot 

2025-yilda 33 foizgacha kamaygan 

  Shuningdek, naqd pul orqali amalga oshiriladigan operatsiyalar yashirin iqtisodiyotning 

asosiy omillaridan biri hisoblanadi, chunki bunday operatsiyalarni nazorat qilish qiyin 

  2025-yil holatiga ko‘ra O‘zbekistonda yashirin va norasmiy iqtisodiyotning yalpi ichki 

mahsulotdagi ulushi taxminan 32,9–33,3 foizni tashkil etadi. Bu koʻrsatkich mamlakat 

iqtisodiyotining qariyb uchdan bir qismi rasmiy statistikada toʻliq aks etmayotganini anglatadi. 

Umumiy hisobda bu sektor hajmi taxminan 35–40 milliard AQSh dollari atrofida baholanmoqda. Bu 

esa iqtisodiyotning sezilarli qismi yashirin aylanmada ekanligini koʻrsatadi. 

  Yashirin iqtisodiyotning yuqori darajada boʻlishi davlat byudjetiga toʻgʻridan-toʻgʻri salbiy 

taʼsir koʻrsatadi. Chunki norasmiy faoliyatdan soliq tushumlari toʻliq undirilmaydi, natijada byudjet 

daromadlari kamayadi va ijtimoiy xarajatlarni moliyalashtirish imkoniyatlari cheklanadi. Hisob-

kitoblarga koʻra, agar yashirin sektor toʻliq legallashtirilsa, davlat byudjetiga bir necha milliard dollar 

miqdorida qoʻshimcha tushum kirishi mumkin boʻlardi. 

 Shuningdek, 2025-yilda Oʻzbekiston davlat byudjeti daromadlari taxminan 41 milliard dollarni 

tashkil etib, xarajatlar bundan yuqori boʻlganligi sababli byudjet taqchilligi YaIMga nisbatan 2,1 foiz 

atrofida saqlangan. Bu holatda yashirin iqtisodiyot byudjet barqarorligiga qoʻshimcha bosim 

yuklaydi, chunki real iqtisodiy faollikning bir qismi hisobga olinmay qoladi. 

  Yashirin iqtisodiyotning YaIMga taʼsiri ham sezilarli hisoblanadi. Uning mavjudligi sababli 

iqtisodiyotning real hajmi toʻliq koʻrinmaydi, bu esa iqtisodiy rejalashtirish va investitsion qarorlar 

qabul qilish jarayonlarini murakkablashtiradi. Statistik maʼlumotlarga koʻra, 2025-yilda 

kuzatilmaydigan iqtisodiyot hajmi 433 trillion soʻmdan oshib, YaIMning 33,3 foizini tashkil etgan. 

 Sektorlar kesimida yashirin iqtisodiyot eng koʻp qishloq xoʻjaligi, qurilish va xizmat koʻrsatish 

sohalarida kuzatiladi. Ayniqsa qishloq xoʻjaligida norasmiylik darajasi yuqori boʻlib, bu sohada 

ishlab chiqarishning katta qismi rasmiy hisob-kitoblardan tashqarida qoladi. 

  Shu bilan birga, soʻnggi yillarda ijobiy tendensiya ham kuzatilmoqda. Raqamli toʻlov 

tizimlarining rivojlanishi, soliq tizimining raqamlashtirilishi va iqtisodiy islohotlar natijasida yashirin 

iqtisodiyot ulushi 2017-yildagi taxminan 50–55 foiz darajadan 2025-yilga kelib 33 foiz atrofida 

kamaygan. Bu esa iqtisodiyotning asta-sekin shaffoflashib borayotganidan dalolat beradi. 

  Umuman olganda, 2025-yil tahlillari shuni koʻrsatadiki, yashirin iqtisodiyot hali ham 

Oʻzbekiston iqtisodiy tizimida sezilarli ulushga ega boʻlib, u davlat byudjeti, YaIM aniqligi va 

iqtisodiy boshqaruv samaradorligiga bevosita taʼsir koʻrsatadi. Shu sababli uni qisqartirish uchun 

raqamli iqtisodiyotni rivojlantirish, soliq tizimini takomillashtirish va iqtisodiy shaffoflikni oshirish 

eng muhim yoʻnalishlar hisoblanadi. 

Xo‘fyona iqtisodiyot O‘zbekiston iqtisodiy tizimida hanuz sezilarli ulushga ega bo‘lib, davlat 

budjeti daromadlari, yalpi ichki mahsulotning to‘liq aks ettirilishi hamda iqtisodiy shaffoflik 

darajasiga salbiy ta’sir ko‘rsatadi. Uning asosiy omillari sifatida naqd pul aylanmasining yuqoriligi, 

institutsional nazoratning yetarli emasligi, soliq tizimidagi murakkabliklar va ayrim iqtisodiy 

subyektlarning norasmiy faoliyatga moyilligi qayd etiladi. Bu holat iqtisodiy resurslarni samarali 

taqsimlashga to‘sqinlik qilib, investitsion muhit barqarorligiga ham salbiy ta’sir ko‘rsatadi. 

Shu bilan birga, so‘nggi yillarda amalga oshirilayotgan iqtisodiy islohotlar, jumladan soliq 

ma’murchiligini raqamlashtirish, elektron to‘lov tizimlarini keng joriy etish va biznes muhitini 

yaxshilash chora-tadbirlari natijasida xo‘fyona iqtisodiyot ulushining qisqarish tendensiyasi 

kuzatilmoqda. Kelgusida ushbu yo‘nalishda yuqori samaradorlikka erishish uchun raqamli 

iqtisodiyotni yanada rivojlantirish, institutsional islohotlarni chuqurlashtirish hamda iqtisodiy 

shaffoflikni oshirishga qaratilgan kompleks va tizimli yondashuvni kuchaytirish muhim ahamiyat 

kasb etadi. 

Abstract 
This article examines, from both theoretical and practical perspectives, the role and significance 

of investment strategies in the process of transforming small business entities into large corporate 

structures. The article analyzes the key stages of transformation, the classification of investment 

strategies, sources of financing, and the available opportunities within the conditions of Uzbekistan. 

Based on the research findings, an optimal strategic model is proposed to ensure the transition from 

small business to the corporate level. 

Keywords: small business, corporate structure, investment strategy, transformation, venture 

capital, IPO, sources of financing. 

 

Ushbu maqolada kichik biznes subyektlarini yirik korporativ tuzilmalarga aylantirish 

jarayonida investitsiya strategiyalarining roli va ahamiyati nazariy va amaliy nuqtai nazardan ko‘rib 

chiqiladi. Maqolada transformatsiyaning asosiy bosqichlari, investitsiya strategiyalarining tasnifi, 

moliyalashtirish manbalari va O‘zbekiston sharoitida mavjud imkoniyatlar tahlil qilinadi. Tadqiqot 

natijalariga asoslanib, kichik biznesdan korporativ darajaga o‘tishni ta'minlash uchun optimal 

strategik model taklif qilinadi. 

Kalit so‘zlar: kichik biznes, korporativ tuzilma, investitsiya strategiyasi, transformatsiya, 

venchur kapital, IPO, moliyalashtirish manbalari. 

 

В данной статье с теоретической и практической точек зрения рассматривается роль и 

значение инвестиционных стратегий в процессе трансформации малых хозяйственных 

субъектов в крупные корпоративные структуры. Анализируются ключевые этапы 

трансформации, классификация инвестиционных стратегий, источники финансирования и 

имеющиеся возможности в условиях Узбекистана. На основе результатов исследования 


